
ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ
Համաձայն «Սոցիալական աջակցության մասին» Հայաստանի Հանրապետության օրենքի 6-րդ հոդվածի 1-ին մասի, 22-րդ հոդվածի 1-ին մասի 18-րդ կետի և Հայաստանի Հանրապետության կառավարության 2015 թվականի հունիսի 4-ի N 582-Ն որոշման 6-րդ կետի 2-րդ ենթակետի՝ Հայաստանի Հանրապետության կառավարությունը որոշում է.
1. Հաստատել սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման դեպքերն ու կարգը՝ համաձայն հավելվածի:
2. Սահմանել, որ՝
1) Հայաստանի Հանրապետության աշխատանքի և սոցիալական հարցերի նախարարության աշխատակազմի զբաղվածության պետական գործակալության տարածքային կենտրոններում աշխատելու (քաղաքացիական ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.

ա. Հայաստանի Հանրապետության զբաղվածության ոլորտի գործառույթներ իրականացնող «Գործ» տեղեկատվական ենթահամակարգ.

բ. համալիր սոցիալական ծառայությունների տարածքային կենտրոններում դիմումների միասնական հաշվառման տեղեկատվական ենթահամակարգ.
2) Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի տարածքային ստորաբաժանումներում աշխատելու (քաղաքացիական ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.

ա. պետական կենսաթոշակային համակարգի «էլեկտրոնային կենսաթոշակ» տեղեկատվական ենթահամակարգ.

բ. մինչև երկու տարեկան երեխայի խնամքի նպաստի տեղեկատվական ենթահամակարգ.

գ. ծննդյան միանվագ նպաստի տեղեկատվական ենթահամակարգ.  

դ. «Մայրության նպաստ» տեղեկատվական ենթահամակարգ.  

ե. համալիր սոցիալական ծառայությունների տարածքային կենտրոններում դիմումների միասնական հաշվառման տեղեկատվական ենթահամակարգ.

3) Հայաստանի Հանրապետության մարզպետարանների սոցիալական աջակցության տարածքային գործակալություններում, Երևանի, Գյումրու, Վանաձորի, Արարատի և Ջերմուկի սոցիալական աջակցության տարածքային բաժիններում   աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.
ա. ընտանիքների անապահովության գնահատման «Նպաստ» տեղեկատվական ենթահամակարգ. 

բ. սոցիալական դեպքի վարման տեղեկատվական ենթահամակարգ.

գ. սոցիալական բնակարանային ֆոնդի կացարանների, բնակելի տարածության կարիք ունեցող անձանց տվյալների հաշվառման և համապատասխան հերթացուցակի ձևավորման տեղեկատվական ենթահամակարգ.

դ. համալիր սոցիալական ծառայությունների տարածքային կենտրոններում դիմումների միասնական հաշվառման տեղեկատվական ենթահամակարգ.
4) 2017 թվականի հունվարի 1-ից, սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրի առկայությունը պարտադիր է սույն կետի 1-3-րդ ենթակետերում նշված՝ «Սոցիալական աջակցության մասին» Հայաստանի Հանրապետության օրենքով սահմանված սոցիալական ծառայություններ տրամադրող տարածքային մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար՝ պաշտոնի անձնագրով սահմանված դեպքում.

5) սույն որոշումն ուժի մեջ մտնելու օրվա դրությամբ քաղաքացիական կամ համայնքային ծառայության այն պաշտոնները, որոնց համար սահմանվում են սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջ, զբաղեցնող մասնագետների համար համակարգչային ծրագրերով աշխատելու հավաստագրումը կատարվում է Հայաստանի Հանրապետության աշխատանքի և սոցիալական հարցերի նախարարության կողմից` մինչև 2016 թվականի դեկտեմբերի 31-ը: 

3. Հանձնարարել Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության մարզպետներին, առաջարկել Երևանի, Գյումրու, Վանաձորի, Արարատի և Ջերմուկի քաղաքապետերին` սույն որոշումն ուժի մեջ մտնելուց հետո երկամսյա ժամկետում, Հայաստանի Հանրապետության օրենսդրությամբ սահմանված կարգով ապահովել սույն որոշման 2-րդ կետի 1-3-րդ ենթակետերում նշված՝ սոցիալական ծառայություններ տրամադրող տարածքային մարմինների քաղաքացիական և համայնքային ծառայության համապատասխան պաշտոնների անձնագրերում սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջի սահմանումը` դրա կիրառումը նախատեսելով 2017 թվականի հունվարի 1-ից:

4. Հանձնարարել՝ 

1) Հայաստանի Հանրապետության աշխատանքի և սոցիալական հարցերի նախարարին` սույն որոշումն ուժի մեջ մտնելուց հետո մեկամսյա ժամկետում հաստատել սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրի ձևը.

2) Հայաստանի Հանրապետության տարածքային կառավարման և արտակարգ իրավիճակների նախարարին` Հայաստանի Հանրապետության աշխատանքի և սոցիալական հարցերի նախարարի հետ համատեղ, ցուցաբերել անհրաժեշտ մեթոդական աջակցություն Երևանի, Գյումրու, Վանաձորի, Արարատի և Ջերմուկի քաղաքապետերին սույն որոշման 3-րդ կետի կատարումն ապահովելու գործընթացում:

5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար Արտեմ Ասատրյան
Հավելված

ՀՀ կառավարության 
2015 թվականի «------------------»-ի
«------»-ի N-----Ն որոշման
ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների (այսուհետ` ուսուցման դասընթացներ) կազմակերպման, թեստավորման անցկացման և այդ ծրագրերով աշխատելու կարողությունները հաստատող հավաստագրերի տրամադրման հետ կապված հարաբերությունները:

2. Ուսուցման դասընթացները կազմակերպվում են «Սոցիալական աջակցության մասին» Հայաստանի Հանրապետության օրենքով սահմանված սոցիալական ծառայություններ տրամադրող տարածքային մարմիններում (այսուհետ՝ տարածքային մարմիններ) քաղաքացիական ծառայության կամ համայնքային ծառայության պաշտոն զբաղեցնելու համար պահանջվող՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու համար անհրաժեշտ մասնագիտական գիտելիքների և գործնական հմտությունների ձեռքբերման և կատարելագործման նպատակով: 

3. Թեստավորման նպատակը տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնելու համար պահանջվող՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու համար անհրաժեշտ մասնագիտական գիտելիքների և գործնական հմտությունների ստուգումն է:

4. Տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնելու համար պահանջվող՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողություններ ունենալու հանգամանքը հավաստվում է սույն կարգի 45-րդ կետում նշված հավաստագրով:
II. ՈՒՍՈՒՑՄԱՆ ԴԱՍԸՆԹԱՑՆԵՐԻ ԾՐԱԳՐԵՐԸ ԵՎ ԺԱՄԱՆԱԿԱՑՈՒՅՑԸ
5. ՈՒսուցման դասընթացներն իրականացվում են եռամսյակը մեկ անգամ՝ սույն կարգի 13-րդ կետում նշված առնվազն մեկ դիմումի առկայության դեպքում: Սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ՝ լիազորած  մարմին) ղեկավարի հրամանով, անհրաժեշտության դեպքում, կարող են կազմակերպվել լրացուցիչ ուսուցման դասընթացներ:

6. Ուսուցման դասընթացն իրականացվում է սույն կարգի 9-րդ կետում նշված կազմակերպությունում կամ լիազորած մարմնի կամ տարածքային մարմինների գտնվելու վայրում, որի մասին որոշումը կայացվում է լիազորած մարմնի կողմից:

7. Ուսուցման դասընթացի առավելագույն տևողությունը յոթանասուներկու ակադեմիական ժամ է, որն իրենում ներառում է նաև գործնական պարապմունքները: Ուսուցման դասընթացների ծրագրերը կազմվում են՝ հաշվի առնելով  տարածքային մարմինների կողմից սոցիալական ծառայություններ տրամադրելու գործընթացում կիրառվող տարբեր տեղեկատվական համակարգերի (ենթահամակարգերի) և շտեմարանների առանձնահատկությունները, դրանց օգտագործման յուրահատկությունները: 

8. Ուսուցման դասընթացների ծրագրերը, ժամանակացույցը և թեմաները հաստատում է լիազորած մարմնի ղեկավարը:

III. ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՈՒՄԸ ԵՎ ԸՆԹԱՑԱԿԱՐԳԸ
9. Ուսուցման դասընթացներն իրականացնում է Հայաստանի Հանրապետության կառավարության 2015 թվականի հունիսի 4-ի N582-Ն որոշման 3-րդ կետով սահմանված՝ սոցիալական աջակցության տեղեկատվական շտեմարանների սպասարկման և շահագործման բնագավառում Հայաստանի Հանրապետության կառավարության լիազորած կազմակերպությունը (այսուհետ՝ Կազմակերպություն)՝ լիազորած մարմնի ղեկավարի կողմից հաստատած ուսուցման դասընթացների ծրագրերին, ժամանակացույցին և թեմաներին   համապատասխան:

10. Կազմակերպությունն ուսուցման դասընթացների մասին տեղեկացնում է լիազորած մարմնի պաշտոնական կայքի, ինչպես նաև http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքի (այսուհետ` www.azdarar.am) միջոցով՝ հայտարարության հրապարակմամբ, ոչ ուշ, քան ուսուցման դասընթացները սկսելու օրվանից առնվազն  մեկ ամիս առաջ: 

11. Ուսուցման դասընթացների մասին հայտարարությունում, ի թիվս այլ տեղեկությունների, նշվում են ուսուցման դասընթացների անցկացման վայրը, սկիզբը, տևողությունը, ուսուցման դասընթացներին մասնակցելու համար անհրաժեշտ փաստաթղթերի ներկայացման վերջնաժամկետը և վայրը:

12. Ուսուցման դասընթացներին մասնակցելու համար կարող է դիմել հայերենին տիրապետող, 18 տարին լրացած և 65 տարեկանը չլրացած Հայաստանի Հանրապետության յուրաքանչյուր գործունակ քաղաքացի, այդ թվում՝ տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողը: Ուսումնական դասընթացներին կարող է մասնակցել նաև տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող այն աշխատողը, ով 65 տարեկանը լրանալուց հետո, օրենքով սահմանված կարգով, մինչև մեկ տարի ժամկետով շարունակում է զբաղեցնել իր պաշտոնը:

13. Ուսուցման դասընթացներին մասնակցելու համար դիմորդը, ոչ ուշ, քան  ուսուցման դասընթացները սկսելու օրվանից առնվազն տասնհինգ օր առաջ, լիազորած մարմին է ներկայացնում`

1) դիմում, որտեղ պետք է նշվեն`

ա. դիմորդի անունը, ազգանունը և հայրանունը (անձը հաստատող փաստաթղթում հայրանվան առկայության դեպքում).

բ. դիմորդի բնակության վայրը, հեռախոսահամարը և էլեկտրոնային փոստի հասցեն (դրա առկայության դեպքում).

գ. համապատասխան տարածքային մարմնի անվանումը, եթե դիմորդը հանդիսանում է տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատող.

2) երկու գունավոր լուսանկար` 4 x 6 չափսի.

3) անձնագիր (կամ նույնականացման քարտ) և դրա պատճենը՝ երկու օրինակից.

4) ուսուցման դասընթացների արժեքը սահմանված չափով վճարելու փաստը հավաստող անդորրագիրը, եթե դիմորդը չի հանդիսանում տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատող:

14. Բացառությամբ դիմորդի անձնագրի (նույնականացման քարտի), սույն կարգի 13-րդ կետում նշված այլ փաստաթղթերից կազմված՝ դիմորդների անձնական գործերը հաշվառվում են և պահվում լիազորած մարմնում: 

15. Լիազորած մարմինը, ուսուցման դասընթացներին մասնակցելու համար դիմումների ներկայացման վերջնաժամկետը լրանալուց հետո մեկ աշխատանքային օրվա ընթացքում, ստացված դիմումների հիման վրա կազմում է ուսուցման դասընթացների մասնակիցների ցանկը և այն ներկայացնում է Կազմակերպություն՝ դրան կցելով նաև դիմորդների անձնագրերի (նույնականացման քարտերի) պատճենները (մեկական օրինակից):

16.  Ուսուցման դասընթացների ընթացքում, Կազմակերպության կողմից վարվում է մասնակիցների հաճախումների մատյան, որում ուսուցման դասընթացի յուրաքանչյուր օրվա համար նշվում է մասնակիցների ներկա կամ բացակա լինելը:

17. Ուսուցման դասընթացների ավելի քան մեկ երրորդից բացակայելու դեպքում,  մասնակիցը համարվում է ուսուցման դասընթացը չավարտած: Ընդ որում, ուսումնական դասընթացի համար նախատեսված վճարը չի վերադարձվում, իսկ ուսումնական դասընթացը չավարտած մասնակիցն ընդհանուր հիմունքներով կարող է մասնակցել հաջորդող ուսումնական դասընթացներին:
IV. ԹԵՍՏԱՎՈՐՈՒՄԸ 

18. Թեստավորումն իրականացվում է ուսուցման դասընթացների ավարտից հետո՝ բայց ոչ ուշ, քան ուսուցման դասընթացներն ավարտելու օրվան հաջորդող տասներորդ օրը: Թեստավորումն իրականացվում է ուսուցման դասընթացների անցկացման վայրում: 

19.  Կազմակերպությունը թեստավորման մասին տեղեկացնում է սույն կարգի 10-րդ կետում նշված կարգով՝ ոչ ուշ, քան թեստավորումն անցկացնելու օրվանից առնվազն տասնհինգ օր առաջ:

20. Թեստավորման մասին հայտարարությունում, ի թիվս այլ տեղեկությունների, նշվում են թեստավորման անցկացման վայրը, օրը, ամիսը, տարին, ժամը, տևողությունը, թեստավորմանը մասնակցելու համար անհրաժեշտ փաստաթղթերի ներկայացման վերջնաժամկետը և վայրը:

21. Թեստավորմանը կարող են մասնակցել միայն ուսուցման դասընթացներն ավարտած անձինք, ինչպես նաև տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողները՝ անկախ ուսումնական դասընթացներին մասնակցելու հանգամանքից: Սույն կարգի 17-րդ կետում նշված՝ ուսուցման դասընթացները չավարտած անձինք չեն կարող մասնակցել թեստավորմանը:

22. Բացառությամբ ուսումնական դասընթացներն ավարտած մասնակիցներից, թեստավորմանը մասնակցելու համար անձը, ոչ ուշ, քան թեստավորման անցկացումից առնվազն հինգ օր առաջ, լիազորած մարմին է ներկայացնում`

1) դիմում, որտեղ պետք է նշվեն`

ա. դիմորդի անունը, ազգանունը և հայրանունը (անձը հաստատող փաստաթղթում հայրանվան առկայության դեպքում),

բ. դիմորդի բնակության վայրը, հեռախոսահամարը և էլեկտրոնային փոստի հասցեն (դրա առկայության դեպքում).

գ. այն տարածքային մարմնի անվանումը, որում դիմորդը զբաղեցնում է քաղաքացիական ծառայության կամ համայնքային ծառայության պաշտոն.

2) երկու գունավոր լուսանկար` 4 x 6 չափսի.

3) անձնագիր (կամ նույնականացման քարտ) և դրա պատճենը՝ երկու օրինակից:

23. Լիազորած մարմինը, թեստավորմանը մասնակցելու համար դիմումների ներկայացման վերջնաժամկետը լրանալուց հետո մեկ աշխատանքային օրվա ընթացքում, ստացված դիմումների հիման վրա կազմում է թեստավորմանը մասնակցելու ցանկություն հայտնած դիմորդների ցանկը և այն ներկայացնում է Կազմակերպություն՝ դրան կցելով նաև նրանց անձնագրերի (նույնականացման քարտերի) պատճենները (մեկական օրինակից): 

24. Թեստավորման մասնակիցների ցանկը կազմում է Կազմակերպությունը՝ դրանում ներառելով ուսուցման դասընթացներն ավարտած մասնակիցների և սույն կարգի 23-րդ կետում նշված ցանկում ներառված անձանց տվյալները: 

25. Բացառությամբ դիմորդի անձնագրի (նույնականացման քարտի), սույն կարգի 22-րդ կետում նշված այլ փաստաթղթերից կազմված՝ դիմորդների անձնական գործերը հաշվառվում են և պահվում լիազորած մարմնում: 

26. Թեստավորման ընդունումն իրականացնում է լիազորած մարմնի ղեկավարի հրամանով ձևավորված հավաստագրման հանձնաժողովը (այսուհետ՝ Հանձնաժողով): Հանձնաժողովի կազմը բաղկացած է յոթ անդամից: Հանձնաժողովում ընդգրկվում են լիազորած մարմնի թվով երեք ներկայացուցիչներ և երկուական ներկայացուցիչներ Կազմակերպությունից ու լիազորած մարմնի կառավարման ոլորտում գործող՝ սոցիալական ապահովության բնագավառում ծառայություններ մատուցող պետական մարմնից: 

27. Հանձնաժողովը`

1) իրավազոր է, եթե դրա աշխատանքներին (նիստին) մասնակցում է Հանձնաժողովի անդամներից առնվազն չորսը.
2) կազմակերպում է դիմորդների թեստավորման և դրանց արդյունքների ստուգման աշխատանքները.

3) թեստավորման անցկացման օրվա, ժամի, վայրի փոփոխությունների դեպքում, այդ մասին պատշաճ կերպով` դիմորդների կողմից ներկայացված էլեկտրոնային փոստի հասցեով կամ հեռախոսազանգի միջոցով տեղեկացնում է թեստավորման անցկացումից առնվազն երեք օր առաջ.

4) քննում է թեստավորման արդյունքների վերաբերյալ դիմորդների բողոքները.

5) ընդունում է թեստավորման անցկացման հետ կապված այլ որոշումներ.

6) իրականացնում է սույն կարգով սահմանված այլ լիազորություններ:

28. Հանձնաժողովի որոշումներն ընդունվում են բաց քվեարկությամբ՝ Հանձնաժողովի անդամների ձայների մեծամասնությամբ: Քվեարկության ժամանակ Հանձնաժողովի յուրաքանչյուր անդամ ունի մեկ ձայնի իրավունք: Ձայնի և քվեարկության իրավունքի փոխանցումը Հանձնաժողովի մեկ անդամից մյուսին չի թույլատրվում: Քվեարկության արդյունքում ձայների հավասար լինելու դեպքում որոշումն ընդունվում է դիմորդի օգտին:

29. Հանձնաժողովի նախագահին նշանակում է լիազորած մարմնի ղեկավարը՝ Հանձնաժողովի կազմից: Հանձնաժողովի նախագահը`

1) ղեկավարում է Հանձնաժողովի աշխատանքները, հրավիրում և վարում է Հանձնաժողովի նիստերը.

2) իրականացնում է հսկողություն թեստավորման անցկացման ընթացքի նկատմամբ.

3) իրականացնում է սույն կարգով նախատեսված այլ լիազորություններ:

30. Թեստավորումն անցկացվում է հայերենով և դռնբաց կերպով: Թեստավորման ընթացքին հետևելու համար կարող են հրավիրվել մամուլի և զանգվածային լրատվության այլ միջոցների ներկայացուցիչներ:

31. Դիմորդը թեստավորմանը մասնակցելու համար ներկայացնում է անձը հաստատող փաստաթուղթ: Հանձնաժողովը ստուգում է դիմորդի ինքնությունը և թույլատրում նրան մուտք գործել թեստավորման անցկացման սենյակ, որտեղ դիմորդը կարող է զբաղեցնել ցանկացած ազատ նստարան: Դիմորդների մուտքը թեստավորման անցկացման սենյակ դադարեցվում է թեստավորումն սկսվելուց տաս րոպե առաջ:

32. Դիմորդներին չի թույլատրվում թեստավորման անցկացման սենյակ ներս բերել տպագիր կամ ձեռագիր նյութեր, տեխնիկայի, հեռահաղորդակցության միջոցներ և թեստավորման ընթացքում օգտվել դրանցից, բացառությամբ թեստավորման անցկացման համար նախատեսված համակարգչային տեխնիկայից: Սույն պահանջի խախտման դեպքում, խախտում թույլ տված դիմորդը հեռացվում է թեստավորման անցկացման սենյակից, ինչի վերաբերյալ կազմվում է արձանագրություն և ստորագրվում Հանձնաժողովի անդամների կողմից: Խախտում թույլ տված դիմորդը համարվում է թեստավորման փուլը չհաղթահարած:

33. Թեստավորումն անցկացվում է համակարգչի միջոցով: Թեստավորմանը մասնակցող յուրաքանչյուր դիմորդի տրվում են թվով հինգ գործնական առաջադրանքներ (խնդիրներ), որոնք վերաբերում են սույն որոշման 2-րդ կետի 1-3-րդ ենթակետերով սահմանված տեղեկատվական ենթահամակարգերի կիրառման միջոցով տարածքային մարմինների կողմից սոցիալական ծառայությունների տրամադրմանը:

34. Գործնական առաջադրանքների կատարման համար տրվում է ընդհանուր՝ հարյուր րոպե ժամանակ:

35. Թեստավորումն անցկացվում է դիմորդների համար ծածկագրերի կիրառմամբ` գաղտնիությունն ապահովելու նպատակով:

36. Գործնական առաջադրանքների լուծման համար հատկացված ժամանակը սպառվելուց կամ մինչ այդ աշխատանքն ավարտելուց հետո, Հանձնաժողովը գնահատում է առաջադրանքի կատարման ճշտությունը: Առաջադրանքի կատարման (խնդրի լուծման) ճշտությունը կարող է ստուգվել նաև համակարգչային եղանակով՝ առաջադրանքի ճիշտ կատարումը պարունակող ձևանմուշի միջոցով:
37. Թեստավորումն անցած է համարվում այն դիմորդը, որը ճիշտ է կատարել առնվազն չորս գործնական առաջադրանքները:

38. Եթե գործնական առաջադրանքն ունի ճիշտ կատարման մեկից ավելի եղանակներ, ապա տվյալ առաջադրանքը համարվում է ճիշտ կատարված՝ այդ եղանակներից ցանկացածի կիրառմամբ կատարելու դեպքում:

39. Թեստավորման ավարտին հաջորդող երեք ժամվա ընթացքում, Հանձնաժողովը հրապարակում է թեստավորման արդյունքները՝ թեստավորման անցկացման վայրում, տեսանելի տեղում փակցնելով թեստավորմանը մասնակցած անձանց և նրանց կողմից առաջադրանքների կատարման ցուցանիշների մասին ցուցակը:

40. Դիմորդը թեստավորման արդյունքները կարող է գրավոր բողոքարկել Հանձնաժողովին` արդյունքների հրապարակումից հետո մեկ ժամվա ընթացքում: Բողոքարկումը գործնական առաջադրանքի ենթադրյալ պատասխանի ճշտության կամ գործնական առաջադրանքի կատարման ընթացքում թույլ տրված հնարավոր սխալի վիճարկումն է:

41. Հանձնաժողովը թեստավորման արդյունքների վերաբերյալ բողոքը քննում է նույն օրը և կայացնում որոշում՝ դիմորդի բողոքը բավարարելու կամ այն մերժելու մասին: Թեստավորման արդյունքների վերաբերյալ բողոք ներկայացրած դիմորդն իրավունք ունի ներկա գտնվել բողոքի քննությանը, քննարկվող հանգամանքների վերաբերյալ ներկայացնել իր տեսակետը, տալ բացատրություններ: Թեստավորման արդյունքների վերաբերյալ բողոքի քննությունն արձանագրվում է թղթային կերպով կամ ձայնագրման միջոցով: Թղթային կերպով կազմած արձանագրությունը ստորագրում են բողոքը քննող Հանձնաժողովի անդամները: Արձանագրության թղթային և (կամ) էլեկտրոնային կրիչի պատճենը դիմորդի գրավոր պահանջով նրան է հանձնվում դիմելուց հետո մեկօրյա ժամկետում:

42. Եթե Հանձնաժողովը որոշում է բավարարել բողոքը և սխալ է համարում որևէ գործնական առաջադրանքի ենթադրյալ պատասխանը կամ հիմնավորված է համարում գործնական առաջադրանքի կատարման ընթացքում սխալ թույլ տված չլինելու վերաբերյալ դիմորդի պնդումը, ապա այդ որոշման հիման վրա վերանայվում են բոլոր այն դիմորդների թեստավորման արդյունքները, որոնք համարվել են տվյալ գործնական առաջադրանքը ճիշտ չկատարած, եթե գործնական առաջադրանքը ճիշտ կատարած չլինելու վերաբերյալ Հանձնաժողովի դիրքորոշումը պայմանավորված է եղել ենթադրյալ պատասխանի կամ վիճարկված սխալը թույլ տալու հետ և դրա հետևանքով դիմորդը համարվել է թեստավորումը չանցած: 

43. Բողոքարկման արդյունքներն ամփոփելուց անմիջապես հետո, բայց ոչ ուշ, քան մեկ ժամվա ընթացքում, Հանձնաժողովը սույն կարգի 39-րդ կետով նախատեսված կարգով հրապարակում է բողոքարկման արդյունքները: 
44. Թեստավորմանը չներկայացած կամ մասնակցելուց հրաժարված դիմորդները համարվում են թեստավորումը չանցած: 

V.  ՀԱՎԱՍՏԱԳՐԵՐԻ ՏՐԱՄԱԴՐՈՒՄԸ ԵՎ ՀԱՎԱՍՏԱԳՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ
45. Թեստավորման անցկացման օրվան հաջորդող հինգ օրվա ընթացքում, թեստավորումն անցած անձանց, լիազորած մարմնի կողմից տրամադրվում են սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրեր (այսուհետ՝ Հավաստագիր): Հավաստագիրը տրվում է երեք տարի ժամկետով:
46. Հավաստագրում նշվում են`

1) Հավաստագիրը տվող մարմնի անվանումը,

2) Հավաստագրի համարը,

3) Հավաստագիրը տալու օրը, ամիսը, տարին,

4) հավաստագրված (թեստավորումն անցած) անձի անունը, ազգանունը և հայրանունը (անձը հաստատող փաստաթղթում դրա առկայության դեպքում),

5) հավաստագրված անձի՝ թեստավորումն անցնելու և տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնելու համար պահանջվող՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողություններին տիրապետելու մասին համապատասխան դրույթ,

6) Հավաստագրի ուժի մեջ լինելու ժամկետը:

47. Հավաստագրի վրա փակցվում է հավաստագրված անձի լուսանկարը: Հավաստագիրը վավերացվում է լիազորած մարմնի ղեկավարի ստորագրությամբ և լիազորած մարմնի՝ Հայաստանի Հանրապետության զինանշանի պատկերով կնիքով:

48. Հավաստագրված անձանց անունները հրապարակվում են լիազորած մարմնի պաշտոնական կայքում՝ թեստավորման անցկացման օրվան հաջորդող հինգ օրվա ընթացքում: 

49. Հավաստագիրը տրվում է մեկ օրինակից: Հավաստագրի կորստի (կորցնելու, ոչնչացնելու և այլն), կամ օգտագործման համար ոչ պիտանի դառնալու դեպքում հավաստագրված անձն այդ մասին դիմում է ներկայացնում լիազորած մարմին՝ դիմումի հետ մեկտեղ ներկայացնելով անձնագիր (կամ նույնականացման քարտ) և մեկ գունավոր լուսանկար`4 x 6 չափսի:

50. Լիազորած մարմինը Հավաստագրի կրկնօրինակն անձին է տրամադրում  դիմումի ներկայացումից հետո տաս աշխատանքային օրվա ընթացքում:

51. Հավաստագրի կրկնօրինակի վերին աջ անկյունում կատարվում է «Կրկնօրինակ» նշագրումը:

52. Հավաստագրված անձի անվան փոխման (անունը և (կամ) ազգանունը և (կամ) հայրանունը փոփոխելու) դեպքում, տվյալ անձը պարտավոր է այդ փոփոխության կատարման օրվանից տասնհինգօրյա ժամկետում գրավոր դիմել լիազորած մարմնին՝ Հավաստագիրը հանձնելու և նոր Հավաստագիր ստանալու համար: Սույն կետով սահմանված դիմումին կից ներկայացվում են անվան փոխման փաստը հավաստող համապատասխան փաստաթղթեր: Լիազորած մարմինը նոր Հավաստագիրն անձին է տրամադրում դիմումի և սույն կետում նշված փաստաթղթերի ներկայացումից հետո տաս աշխատանքային օրվա ընթացքում:

53. Հավաստագրի ձևը սահմանվում է լիազորած մարմնի ղեկավարի հրամանով: 

54. Հավաստագրված անձը կարող է մասնակցել հաջորդ թեստավորմանը, եթե լրացել է նրա Հավաստագրի գործողության ժամկետի երեք քառորդը: Սույն կետով սահմանված դեպքում, թեստավորումն անցած անձին տրվող նոր Հավաստագրի գործողության ժամկետի սկիզբը հաշվարկվում է նախորդ Հավաստագրի գործողության ժամկետը լրանալու օրվանից:
55. Հավաստագիրը համարվում է ուժը կորցրած՝

1) դրա գործողության ժամկետը լրանալու դեպքում,

2) Հանձնաժողովի որոշմամբ դրա գործողությունը դադարեցնելու դեպքում, եթե թեստավորմանը մասնակցելու համար ներկայացվել են ոչ հավաստի փաստաթղթեր և(կամ) տեղեկություններ,
3) հավաստագրված անձի մահվան դեպքում:

56. Սույն կարգի 55-րդ կետի 2-րդ ենթակետով սահմանված դեպքում, Հանձնաժողովը հավաստագրված անձին պատշաճ կերպով իրազեկում է Հավաստագրի գործողության դադարեցման վերաբերյալ հարցի քննարկման մասին՝ քննարկումից ոչ ուշ, քան յոթ օր առաջ` տեղեկացնելով քննարկման վայրի (հասցեի), օրվա ու ժամի մասին: Հարցի քննարկմանը հավաստագրված անձի չմասնակցելը հիմք չի հանդիսանում հարցը չքննարկելու համար, բացառությամբ, երբ հավաստագրված անձը միջնորդել է քննարկումն անցկացնել այլ ժամկետներում, որը կարող է բավարարվել, եթե նա քննարկմանը չի կարող մասնակցել հարգելի պատճառով:

57. Հավաստագրի գործողությունը դադարեցնելու մասին Հանձնաժողովի որոշումը կարող է բողոքարկվել դատական կարգով:

VI.  ՀԱՎԱՍՏԱԳՐՎԱԾ ԱՆՁԱՆՑ ԳՐԱՆՑԱՄԱՏՅԱՆԸ 
58. Լիազորած մարմինը վարում է հավաստագրված անձանց գրանցամատյան (այսուհետ՝ Գրանցամատյան), որում պետք է նշվեն`

1) Հավաստագրի համարը.

2) Հավաստագիրը տալու օրը, ամիսը, տարին.

3) հավաստագրված անձի անունը, ազգանունը և հայրանունը (անձը հաստատող փաստաթղթում հայրանվան առկայության դեպքում).

4) Հավաստագրի ուժի մեջ լինելու ժամկետը.

5) տեղեկություններ Հավաստագրի վերաձևակերպման մասին:

59. Լիազորած մարմնի կողմից կարող են սահմանվել Գրանցամատյանում լրացման ենթակա այլ տեղեկություններ:

60. Գրանցամատյանի բոլոր էջերը համարակալվում են և այն կնքվում է լիազորած մարմնի կնիքով:

VII. ԾԱԽՍԵՐԸ
61. Տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողների ուսուցման դասընթացների հետ կապված ծախսերը կատարվում են Հայաստանի Հանրապետության օրենսդրությամբ չարգելված միջոցների հաշվին: 

62. Տարածքային մարմիններում քաղաքացիական ծառայության կամ համայնքային ծառայության պաշտոն չզբաղեցնող՝ այլ անձանց ուսուցման դասընթացների հետ կապված ծախսերը կատարվում են այդ անձանց հաշվին:

63. Ուսուցման դասընթացների արժեքը սահմանում է Կազմակերպությունը: Ուսուցման դասընթացի մեկ ակադեմիական ժամի արժեքը չի կարող գերազանցել տվյալ տարվա համար լիազորած մարմնի քաղաքացիական ծառայողների վերապատրաստման մեկ ժամվա համար նախատեսված նախահաշվային արժեքի կրկնապատիկը:

64. Թեստավորման համար անձից (այդ թվում նաև` տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող այն աշխատողներից, ովքեր չեն մասնակցել ուսումնական դասընթացներին, սակայն դիմել են թեստավորման համար) որևէ գումար չի գանձվում: 

65. Հավաստագրի տրամադրման համար հավաստագրված անձից որևէ գումար չի գանձվում: 

ՀԻՄՆԱՎՈՐՈՒՄ
«ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	
	Անհրաժեշտությունը

	
	2014 թվականի դեկտեմբերի 17-ին ընդունվել և 2015 թվականի հունվարի 1-ին ուժի մեջ է մտել «Սոցիալական աջակցության մասին» ՀՀ օրենքը, որի 6-րդ հոդվածի 1-ին մասի համաձայն, Հայաստանի Հանրապետության կառավարության սահմանած դեպքերում սոցիալական ծառայություններ տրամադրող տարածքային մարմնում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար սահմանվում է սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ: Նույն օրենքի 22-րդ հոդվածի 1-ին մասի 18-րդ կետով սահմանված է, որ սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմինը Հայաստանի Հանրապետության կառավարության սահմանած կարգով կազմակերպում է սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացներ և տրամադրում է այդ ծրագրերով աշխատելու կարողությունները հաստատող հավաստագրեր:

Հայաստանի Հանրապետության կառավարության 2015 թվականի հունիսի 4-ի «Սոցիալական աջակցության մասին» Հայաստանի Հանրապետության օրենքի կիրարկումն ապահովելու և Հայաստանի Հանրապետության կառավարության մի շարք որոշումներում փոփոխություններ ու լրացումներ կատարելու մասին» N582-Ն որոշման 6-րդ կետի 2-րդ ենթակետով նախատեսվել է տվյալ որոշումն ուժի մեջ մտնելուց հետո երկամսյա ժամկետում Հայաստանի Հանրապետության կառավարության հաստատմանը ներկայացնել սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման դեպքերն ու կարգը հաստատելու մասին Հայաստանի Հանրապետության կառավարության որոշման նախագիծը:

	2
	Ընթացիկ իրավիճակը և խնդիրները

	
	Սոցիալական ծառայություններ տրամադրող տարածքային մարմինները (այսուհետ` տարածքային մարմին), ՀՀ օրենսդրությամբ իրենց վերապահված գործառույթներն իրականացնելիս կիրառում են սոցիալական աջակցության տեղեկատվական շտեմարանները՝ սոցիալական ծառայությունների տրամադրման գործընթացի համակարգման նպատակով: ՀՀ ինտեգրված սոցիալական ծառայությունների ներդրումը, որի հիմնական բաղադրիչներից մեկը միասնական տեղեկատվական համակարգն է, որակապես նոր փուլ է նաև սոցիալական աջակցության տեղեկատվական շտեմարանների կիրառման արդյունավետությունը բարձրացնելու առումով: Տարբեր տեղեկատվական համակարգերի միջև տեղեկատվության փոխանակության իրականացման և տարածքային մարմիններին սոցիալական ծառայություններ տրամադրելու համար անհրաժեշտ տեղեկատվության հասանելիությունն ապահովելուն ուղղված աշխատանքները կրում են շարունակական բնույթ: Համալիր սոցիալական ծառայությունների տարածքային կենտրոնների միասնական ընդունարանների գործարկումը և դրանցում դիմումների հաշվառման էլեկտրոնային համակարգի ներդրումը, հնարավորություն է ընձեռում ոչ միայն պարզեցնել սոցիալական տարատեսակ ծառայությունների տրամադրման ընթացակարգերը՝ կրճատելով նաև տվյալ ծառայությունը ստանալու համար անձի կողմից  ծախսվող ժամանակը, այլև նվազագույնի հասցնել վարչարարություն իրականացնող պաշտոնյայի և սոցիալական ծառայություններ հայցող անձի միջև շփումը, բացառել ներկայացված փաստաթղթերի պատահական կամ միտումնավոր կորստյան ռիսկը: 

Հարկ է նշել, որ մինչև «Սոցիալական աջակցության մասին» ՀՀ օրենքի ընդունումը, տարածքային մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար առկա չի եղել սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ: Սակայն, սոցիալական աջակցության տեղեկատվական շտեմարանների կիրառմամբ սոցիալական ծառայությունների տրամադրումն ենթադրում է դրանց օգտագործման համար անհրաժեշտ համակարգչային ծրագրերով աշխատելու կարողություններ՝ անհրաժեշտ մասնագիտական գիտելիքների իմացություն և գործնական հմտությունների ունակություն, դրանց շարունակական կատարելագործում: Ուստի, սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպումը և այդ ծրագրերով աշխատելու կարողությունները հաստատող հավաստագրերի տրամադրումը հնարավորություն կտա տարածքային մարմիններում ունենալ արհեստավարժ մասնագետներ, որոնք լիարժեք տիրապետում են սոցիալական ծառայություններ տրամադրելու գործընթացում կիրառվող համակարգչային ծրագրերին և բացառել այդպիսի կարողություններ չունեցող անձանց կողմից սոցիալական աջակցության տեղեկատվական շտեմարանների կիրառմամբ սոցիալական ծառայությունների տրամադրումը: 

	3
	Կարգավորման նպատակը 

	
	Ներկայացված նախագծով նախատեսվում է կարգավորել սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման, թեստավորման անցկացման և այդ ծրագրերով աշխատելու կարողությունները հաստատող հավաստագրերի տրամադրման հետ կապված հարաբերությունները:

Նախագիծը միտված է ապահովելու «Սոցիալական աջակցության մասին» ՀՀ օրենքի 6-րդ հոդվածի 1-ին մասով, 22-րդ հոդվածի 1-ին մասի 18-րդ կետով և Հայաստանի Հանրապետության կառավարության 2015 թվականի հունիսի 4-ի թիվ 582-Ն որոշման 6-րդ կետի 2-րդ ենթակետով սահմանված դրույթների կիրարկումը:

	4
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներին մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը:


ՏԵՂԵԿԱՆՔ
«ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
---------------------------------------------------------------------------------------------------------- 

«Սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման դեպքերն ու կարգը հաստատելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն առկա չէ: 

ՏԵՂԵԿԱՆՔ
 «ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
«Սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման դեպքերն ու կարգը հաստատելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

Սոցիալական ծառայություններ տրամադրող տարածքային մարմիններում քաղաքացիական ծառայության կամ համայնքային ծառայության պաշտոն.
1. զբաղեցնող աշխատողների ուսուցման դասընթացների հետ կապված ծախսերը կատարվելու են ՀՀ աշխատանքի և սոցիալական հարցերի նախարարության կամ դոնոր կազմակերպությունների միջոցների հաշվին,
2. չզբաղեցնող անձանց ուսուցման դասընթացների հետ կապված ծախսերը կատարվելու են այդ անձանց հաշվին:
Ա Մ Փ Ո Փ Ա Թ Ե Ր Թ

«ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ԳՈՐԾԸՆԹԱՑՈՒՄ ԿԻՐԱՌՎՈՂ ՀԱՄԱԿԱՐԳՉԱՅԻՆ ԾՐԱԳՐԵՐԻ ՈՒՍՈՒՑՄԱՆ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ ԵՎ ԱՅԴ ԾՐԱԳՐԵՐՈՎ ԱՇԽԱՏԵԼՈՒ ԿԱՐՈՂՈՒԹՅՈՒՆՆԵՐԸ ՀԱՍՏԱՏՈՂ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԴԵՊՔԵՐՆ ՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	N
	Առաջարկության հեղինակը, գրության օրը, ամիսը, տարին, գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն 

18.08.2015թ.
N 02/14/10026-15
	նախագծով հաստատված կարգի (այսուհետ՝ կարգ) 6-րդ կետի համաձայն՝ ուսուցման դասընթացն իրականացվում է սույն կարգի 9-րդ կետում նշված կազմակերպությունում կամ լիազորած մարմնի կամ տարածքային մարմինների գտնվելու վայրում: Այդ առումով անհրաժեշտ է հստակեցնել, թե ինչպես և որ մարմնի կողմից է որոշվում դասընթացների իրականացման վայրը:
	Ընդունվել է
	Կետը խմբագրվել է:

	
	
	նախագծի նախաբանում անհրաժեշտ է հղում կատարել նաև ՀՀ կառավարության 2015 թվականի հունիսի 4-ի թիվ 582-Ն որոշմանը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	Ընդունվել է
	Նախաբանը խմբագրվել է:

	2.
	ՀՀ տարածքային կառավարման և արտակարգ իրավիճակների նախարարություն 

28.07.2015թ.
N 2/06.3/10671-15
	1. Ներկայացված որոշման նախագծով (այսուհետ՝ նախագիծ) հղում է կատարվում «Սոցիալական աջակցության մասին» ՀՀ օրենքի 6-րդ հոդվածի 1-ին մասին, որի համաձայն Հայաստանի Հանրապետության կառավարության սահմանած դեպքերում տարածքային մարմնում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար սահմանվում է սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ: 

Հարկ է նշել, որ ներկայացված որոշման նախագծով որևէ դեպք սահմանված չէ, փոխարենը սահմանվում է ընդհանրական պահանջ սոցիալական ծառայություններ տրամադրող տարածքային բոլոր մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար՝ թվով 10-ը ենթահամակարգերի համակարգչային ծրագրերով աշխատելու կարողություններ ունենալու առումով: 

Հավելենք նաև, որ պարզ չէ օրինակ՝ սոցիալական աջակցության տարածքային բաժնի աշխատակցի համար պետական կենսաթոշակային համակարգի «էլեկտրոնային կենսաթոշակ» տեղեկատվական ենթահամակարգի կամ Հայաստանի Հանրապետության զբաղվածության ոլորտի գործառույթներ իրականացնող «Գործ» տեղեկատվական ենթահամակարգի և այլնի համակարգչային ծրագրերով աշխատելու  կարողությունների պահանջ սահմանելու նպատակահարմարությունը:  


	1. Առաջարկությունն ընդունվել է մասնակիորեն՝ Նախագծի 2-րդ կետում կատարվել են որոշակի փոփոխություններ:

Նախևառաջ, հարկ է նշել, որ «Սոցիալական աջակցության մասին» ՀՀ օրենքի 6-րդ հոդվածի 1-ին մասով ամրագրված պահանջը՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ սահմանելու վերաբերյալ, ինքնանպատակ չէ և բխում է օբյեկտիվ իրականությունից՝ հաշվի առնելով սոցիալական ոլորտի քաղաքականությունում իրականացվող արմատական բարեփոխումները, որի էական և  առանցքային բաղադրիչը հանդիսանում է ինտեգրված սոցիալական ծառայությունների համակարգի ներդնումը՝ դրա  դինամիկ զարգացումն ու շարունակական բարելավումն ապահովելով: Դեռևս ՀՀ կառավարության կողմից 26.07.2012թ. ընդունված՝ «Հայաստանի Հանրապետությունում ինտեգրված սոցիալական ծառայությունների համակարգ ներդնելու ծրագիրը հաստատելու մասին» թիվ 952-Ն որոշմամբ հաստատված թիվ 1 հավելվածում, տեղեկատվական ինտեգրումը մատնանշվել էր որպես սոցիալական ծառայությունների ինտեգրման ձևերից մեկը, ինչն, ըստ վերոհիշյալ որոշման, ի թիվս այլնի, հնարավորություն կտար պարզեցնել ծառայությունների տրամադրման ընթացակարգերը, ներդնել և կիրառել հաճախորդին տրամադրվող ծառայությունների արդյունավետության գնահատման գործուն համակարգ, էապես նվազեցնել կոռուպցիոն ռիսկերը: Ինտեգրված սոցիալական ծառայությունների տրամադրման պիլոտային (փորձնական) ծրագրի շրջանակներում, համալիր սոցիալական ծառայությունների տարածքային կենտրոններում դիմումների հաշվառման էլեկտրոնային համակարգի ներդրումը տեղեկատվական ինտեգրմանը միտված առաջին հիմնարար քայլերից էր: Տարբեր տեղեկատվական համակարգերի միջև տեղեկատվության ինքնաշխատ փոխանակության իրականացման և սոցիալական ծառայություններ տրամադրող տարածքային մարմիններին սոցիալական ծառայություններ տրամադրելու համար անհրաժեշտ տեղեկատվության հասանելիությունն ապահովելուն ուղղված աշխատանքները կրում են շարունակական բնույթ՝ նաև «Սոցիալական աջակցության մասին» ՀՀ օրենքի ընդունումից հետո, հաշվի առնելով այն հանգամանքը, որ ինտեգրված սոցիալական ծառայությունների հիմնական բաղադրիչներից մեկը, ըստ վերոհիշյալ օրենքի 33-րդ հոդվածի 2-րդ մասի 6-րդ կետի, հանդիսանում է  միասնական տեղեկատվական համակարգը: Ներկայումս,   սոցիալական ծառայություններ տրամադրող տարածքային մարմինները, ՀՀ օրենսդրությամբ իրենց վերապահված գործառույթներն իրականացնելիս, լայնորեն կիրառում են սոցիալական աջակցության տեղեկատվական շտեմարանները (համակարգերը, ենթահամակարգերը): Դրանց կիրառումը միտված է պարզեցնել սոցիալական տարատեսակ ծառայությունների տրամադրման ընթացակարգերը՝ այս կերպ կրճատելով նաև տվյալ ծառայությունը ստանալու համար անձի կողմից  ծախսվող ժամանակը, նվազագույնի հասցնել վարչարարություն իրականացնող պաշտոնյայի և սոցիալական ծառայություններ հայցող անձի միջև կենդանի շփումը, բացառել ներկայացված փաստաթղթերի պատահական կամ միտումնավոր կորստյան ռիսկը: Սակայն, տեղեկատվական շտեմարանների (համակարգերի, ենթահամակարգերի) կիրառմամբ սոցիալական ծառայությունների տրամադրումն ենթադրում է դրանց օգտագործման համար անհրաժեշտ համակարգչային ծրագրերով աշխատելու կարողություններ՝ անհրաժեշտ մասնագիտական գիտելիքների իմացություն և գործնական հմտությունների ունակություն, դրանց շարունակական կատարելագործում: Այլապես, սոցիալական աջակցության տեղեկատվական շտեմարանների (համակարգերի, ենթահամակարգերի) ներդնումը և կիրառումը չի կարող հանգեցնել նախանշված և ակնկալվող արդյունքներին: Ուստի, սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպումը և այդ ծրագրերով աշխատելու կարողությունները հաստատող հավաստագրերի տրամադրումը հնարավորություն կտա տարածքային մարմիններում ունենալ արհեստավարժ մասնագետներ, որոնք լիարժեք տիրապետում են սոցիալական ծառայություններ տրամադրելու գործընթացում կիրառվող համակարգչային ծրագրերին և բացառել այդպիսի կարողություններ չունեցող անձանց կողմից սոցիալական աջակցության տեղեկատվական շտեմարանների կիրառմամբ սոցիալական ծառայությունների տրամադրումը :

Ներկայացված դիտողության վերլուծությունը թույլ է տալիս հանգել այն համոզմանը, որ տարակարծության տեղիք է տվել «դեպք» եզրույթը, ինչը տվյալ դեպքում, մեր խորին համոզմամբ, պետք է մեկնաբանվի (մեկնաբանության առարկա դարձվի) առավել լայն իմաստով: «Սոցիալական աջակցության մասին» ՀՀ օրենքի 6-րդ հոդվածի 1-ին մասով, սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ սահմանելու լիազորությունը՝ սոցիալական ծառայություններ տրամադրող տարածքային մարմնում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար, վերապահվում է ՀՀ կառավարությանը: Կոնկրետ դեպքում, իր որոշմամբ (Նախագծի ընդունմամբ) ՀՀ կառավարությունն իրացնում է ամրագրված պահանջը (լիազորությունը)՝ Նախագծի 2-րդ կետի 1-3-րդ ենթակետերով սահմանելով այն տեղեկատվական ենթահամակարգերը,  
որոնց օգտագործման համար անհրաժեշտ համակարգչային ծրագրերով աշխատելու կարողությունները պահանջվում են սոցիալական ծառայություններ տրամադրող տարածքային մարմիններում աշխատելու համար՝ պաշտոնի անձնագրով սահմանված դեպքերում: 
	Նախագծի 2-րդ կետը շարադրվել է հետևյալ խմբագրությամբ. 

«2. Սահմանել, որ՝
1) Հայաստանի Հանրապետության աշխատանքի և սոցիալական հարցերի նախարարության աշխատակազմի զբաղվածության պետական գործակալության տարածքային կենտրոններում աշխատելու (քաղաքացիական ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.

ա. Հայաստանի Հանրապետության զբաղվածության ոլորտի գործառույթներ իրականացնող «Գործ» տեղեկատվական ենթահամակարգ.

բ. համալիր սոցիալական ծառայությունների տարածքային կենտրոններում դիմումների միասնական հաշվառման տեղեկատվական ենթահամակարգ.
2) Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության աշխատակազմի տարածքային ստորաբաժանումներում աշխատելու (քաղաքացիական ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.

ա. պետական կենսաթոշակային համակարգի «էլեկտրոնային կենսաթոշակ» տեղեկատվական ենթահամակարգ.

բ. մինչև երկու տարեկան երեխայի խնամքի նպաստի տեղեկատվական ենթահամակարգ.

գ. ծննդյան միանվագ նպաստի տեղեկատվական ենթահամակարգ.  

դ. «Մայրության նպաստ» տեղեկատվական ենթահամակարգ.  

ե. համալիր սոցիալական ծառայությունների տարածքային կենտրոններում դիմումների միասնական հաշվառման տեղեկատվական ենթահամակարգ.

3) Հայաստանի Հանրապետության մարզպետարանների սոցիալական աջակցության տարածքային գործակալություններում, Երևանի, Գյումրու, Վանաձորի, Արարատի և Ջերմուկի սոցիալական աջակցության տարածքային բաժիններում   աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար, պաշտոնի անձնագրով սահմանված դեպքում, պահանջվում են հետևյալ տեղեկատվական ենթահամակարգերի օգտագործման համար անհրաժեշտ համակարգչային ծրագրերով աշխատելու կարողություններ.
ա. ընտանիքների անապահովության գնահատման «Նպաստ» տեղեկատվական ենթահամակարգ. 

բ. սոցիալական դեպքի վարման տեղեկատվական ենթահամակարգ.

գ. սոցիալական բնակարանային ֆոնդի կացարանների, բնակելի տարածության կարիք ունեցող անձանց տվյալների հաշվառման և համապատասխան հերթացուցակի ձևավորման տեղեկատվական ենթահամակարգ.

4) 2017 թվականի հունվարի 1-ից, սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրի առկայությունը պարտադիր է սույն կետի 1-3-րդ ենթակետերում նշված՝ «Սոցիալական աջակցության մասին» Հայաստանի Հանրապետության օրենքով սահմանված սոցիալական ծառայություններ տրամադրող տարածքային մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար՝ պաշտոնի անձնագրով սահմանված դեպքում.

5) սույն որոշումն ուժի մեջ մտնելու օրվա դրությամբ քաղաքացիական կամ համայնքային ծառայության այն պաշտոնները, որոնց համար սահմանվում են սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջ, զբաղեցնող մասնագետների համար համակարգչային ծրագրերով աշխատելու հավաստագրումը կատարվում է Հայաստանի Հանրապետության աշխատանքի և սոցիալական հարցերի նախարարության կողմից` մինչև 2016 թվականի դեկտեմբերի 31-ը:»: 



	
	
	2. Նախագծի 3-րդ կետով հղում է կատարվում նախագծի 2-րդ կետի 1-ին ենթակետով սահմանված դեպքերին, մինչդեռ նախագծի 2-րդ կետի 1-ին ենթակետով որևէ դեպք չի սահմանվում:
	2. Ընդունվել է ի գիտություն: Նախագծի 2-րդ և 3-րդ կետերում կատարվել են որոշակի փոփոխություններ: 
	Նախագծի 3-րդ կետը շարադրվել է հետևյալ խմբագրությամբ. 

«3. Հանձնարարել Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության մարզպետներին, առաջարկել Երևանի, Գյումրու, Վանաձորի, Արարատի և Ջերմուկի քաղաքապետերին` սույն որոշումն ուժի մեջ մտնելուց հետո երկամսյա ժամկետում, Հայաստանի Հանրապետության օրենսդրությամբ սահմանված կարգով ապահովել սույն որոշման 2-րդ կետի 1-3-րդ ենթակետերում նշված՝ սոցիալական ծառայություններ տրամադրող տարածքային մարմինների քաղաքացիական և համայնքային ծառայության համապատասխան պաշտոնների անձնագրերում սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջի սահմանումը` դրա կիրառումը նախատեսելով 2017 թվականի հունվարի 1-ից:»:

	
	
	3. ՀՀ կառավարության «Սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման կարգը հաստատելու մասին» որոշման նախագծի /այսուհետ՝ Նախագիծ/ 4-րդ կետի 2-րդ ենթակետում «նախարարին՝» բառից հետո լրացնել «Հայաստանի Հանրապետության աշխատանքի և սոցիալական հարցերի  նախարարի հետ համատեղ» բառերը:
	3. Առաջարկությունն ընդունվել է:
	3. Նախագծի 4-րդ կետի 2-րդ ենթակետը շարադրվել է հետևյալ խմբագրությամբ.

«2) Հայաստանի Հանրապետության տարածքային կառավարման և արտակարգ իրավիճակների նախարարին` Հայաստանի Հանրապետության աշխատանքի և սոցիալական հարցերի նախարարի հետ համատեղ, ցուցաբերել անհրաժեշտ մեթոդական աջակցություն Երևանի, Գյումրու, Վանաձորի, Արարատի և Ջերմուկի քաղաքապետերին սույն որոշման 3-րդ կետի կատարումն ապահովելու գործընթացում:»:

	
	
	4.Նախագծի տրամաբանությամբ 2017 թվականի հունվարի 1-ից հետո սոցիալական ծառայություններ տրամադրող տարածքային մարմինների քաղաքացիական ծառայության կամ համայնքային ծառայության պաշտոն զբաղեցնել ցանկացող անձինք պետք է նախապես անցնեն վճարովի ուսուցման դասընթացներ (որոնք՝ ըստ նախագծի հավելվածի 5-րդ կետի, անցկացվում են եռամսյակը մեկ անգամ), ստանան հավաստագրեր, որից հետո նոր իրավունք ստանան մասնակցելու քաղաքացիական կամ համայնքային ծառայության թափուր պաշտոնների համալրման համար անցկացվող մրցույթներին: Նշվածը հավասարապես վերաբերում է նաև սոցիալական ծառայություններ տրամադրող տարածքային մարմինների քաղաքացիական ծառայության կամ համայնքային ծառայության ժամանակավոր թափուր պաշտոն զբաղեցնել ցանկացող՝ կադրերի ռեզերվում գրանցված անձանց, ինչպես նաև այլ անձանց:  

Վերը նշվածը փաստում է, որ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջի ապահովման համար նախագծով ներկայացված մոտեցումները լուրջ խոչընդոտ կհանդիսանան քաղաքացիական ծառայության կամ համայնքային ծառայության պաշտոնները համապատասխան օրենքներով սահմանված կարգերով համալրելու գործընթացում: 

Ավելին՝ պարզ չէ, թե ինչ իրավական հետևանքներ կարող են առաջանալ եթե սոցիալական ծառայություններ տրամադրող տարածքային մարմինների քաղաքացիական ծառայողները կամ համայնքային ծառայողները մինչև 2016 թվականի դեկտեմբերի 31-ը չհավաստագրվեն: Ակնհայտ է, որ հավաստագրում չանցնելը հիմք չէ քաղաքացիական կամ համայնքային ծառայողին պաշտոնից ազատելու համար, քանի որ և «Քաղաքացիական ծառայության մասին» և «Համայնքային ծառայության մասին» ՀՀ օրենքներով վերջիններիս պաշտոնից ազատելու նման հիմքեր նախատեսված չեն:


	4. Դիտողությունն ընդունվել է ի գիտություն:

«Քաղաքացիական ծառայության մասին» ՀՀ օրենքի 11-րդ հոդվածով, որպես քաղաքացիական ծառայության պաշտոն զբաղեցնելու նախապայման է մատնանշված նաև քաղաքացիական ծառայության տվյալ պաշտոնի անձնագրով ներկայացվող պահանջները բավարարելը, իսկ նույն օրենքի 23-րդ հոդվածի 1-ին մասի բ) կետով՝ մասնագիտական և ծառայողական պարտականությունների կատարման համար այլ անհրաժեշտ գիտելիքներ ապահովելը սահմանված է որպես քաղաքացիական ծառայողի հիմնական պարտականություններից մեկը (նույնաբովանդակ պահանջներ են սահմանված նաև «Հանրային ծառայության մասին» ՀՀ օրենքի համապատասխանաբար 11-րդ հոդվածով, 21-րդ հոդվածի 1-ին մասի 2-րդ կետով, «Համայնքային ծառայության մասին» ՀՀ օրենքի 11-րդ և 23-րդ հոդվածներով): 

Նախագծի 3-րդ կետով նախատեսվում է նույն որոշման 2-րդ կետի 1-3-րդ ենթակետերում նշված՝ սոցիալական ծառայություններ տրամադրող տարածքային մարմինների քաղաքացիական կամ համայնքային ծառայության համապատասխան պաշտոնների անձնագրերում սահմանել սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջը (դրա կիրառումը նախատեսելով 2017 թվականի հունվարի 1-ից), այսինքն` սոցիալական ծառայություններ տրամադրող տարածքային մարմինների համապատասխան պաշտոնների անձնագրերում այդօրինակ պահանջն ամրագրելու դեպքում, տվյալ պաշտոնը զբաղեցնող անձը, պետք է համապատասխանի նաև այդ պահանջներին (տիրապետի համապատասխան համակարգչային ծրագրերին): 

Հասկանալով այն մտահոգությունները, որոնք արծարծված են ներկայացված գրությունում, անհրաժեշտ ենք համարում նշել, որ Նախագիծը, որպես «Սոցիալական աջակցության մասին» ՀՀ օրենքի 6-րդ հոդվածի 1-ին մասով և  22-րդ հոդվածի 1-ին մասի 18-րդ կետով սահմանված պահանջի իրացումն ապահովելուն ուղղված իրավական ակտ, նախևառաջ կոչված է կարգավորելու սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման և այդ ծրագրերով աշխատելու կարողությունները հաստատող հավաստագրերի տրամադրման հետ կապված հարաբերությունները:  

Հարկ է նշել նաև, որ գործընթացն իր բնույթով տևական է, պահանջում է որոշակի աշխատանքների իրականացում, ուստի և պատահական չէ, որ տարածքային մարմիններում աշխատող համապատասխան մասնագետների համար համակարգչային ծրագրերով աշխատելու հավաստագրման ժամկետ է սահմանվել մինչև 2016 թվականի դեկտեմբերի 31-ը, իսկ քաղաքացիական և համայնքային ծառայության համապատասխան պաշտոնների անձնագրերում սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջի կիրառումը՝ միայն 2017 թվականի հունվարի 1-ից:
	

	
	
	5. Ներկայումս ՀՀ պետական կառավարման մարմինների, ինչպես նաև որոշ համայնքների աշխատակազմերում ներդրված է «Mulberry» էլեկտրոնային փաստաթղթաշրջանառության համակարգը, որով պարտադիր աշխատում են վերը նշված մարմինների բոլոր ծառայողները, սակայն այդ ծրագրին տիրապետելու պահանջ, այդ թվում վճարովի դասընթացներին մասնակցելու և հավաստագիր ունենալու, հանրային ծառայության որևէ պաշտոնի անձնագրում նշված չէ և չի խոչընդոտում հանրային ծառայողների կողմից իրենց ծառայողական պարտականությունների կատարմանը:

Հաշվի առնելով վերը նշվածը և նկատի ունենալով «Սոցիալական աջակցության մասին» ՀՀ օրենքի 6-րդ հոդվածի 1-ին մասի պահանջը, որի համաձայն ՀՀ կառավարության սահմանած դեպքերում տարածքային մարմնում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար սահմանվում է սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ, առաջարկում ենք ներկայացված նախագծով նախատեսել, որ սոցիալական ծառայություններ տրամադրող տարածքային մարմինների քաղաքացիական կամ համայնքային ծառայողները հավաստագրման գործընթացին պետք է մասնակցեն միայն իրենց անմիջական ղեկավարի առաջարկությամբ՝ պաշտոնում նշանակելու իրավասություն ունեցող պաշտոնատար անձի կողմից ներկայացված պահանջի դեպքում, ընդ որում՝ վճարովի դասընթացներին քաղաքացիական կամ համայնքային ծառայողը կարող է մասնակցել միայն սեփական նախաձեռնությամբ: Առաջարկված դեպքից բացի այլ դեպքեր սահմանելու անհրաժեշտությունը, մեր կարծիքով, բացակայում է:
	5. Առաջարկությունը չի ընդունվել: Ի տարբերություն մատնանշված փաստաթղթաշրջանառության համակարգի, սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջի սահմանումը, ինչպես նաև սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացներ կազմակերպելու և այդ ծրագրերով աշխատելու կարողությունները հաստատող հավաստագրերի տրամադրման պահանջն ուղղակիորեն բխում է օրենքից:

Բացի այդ, առաջարկությամբ ներկայացված դիրքորոշումը՝ պաշտոնատար անձի հայեցողությամբ   հավաստագրման գործընթացին մասնակցելու վերաբերյալ, իրավակիրարկման ընթացքում կարող է 

տեղիք տալ սուբյեկտիվ մոտեցումների, մինչդեռ Նախագծով ներկայացված իրավակարգավորման շրջանակներում,   սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրի առկայությունը պարտադիր է 

պաշտոնի անձնագրով սահմանված դեպքերում, ինչը բացառում է տարբերակված մոտեցման հնարավորությունը միևնույն գործառույթներն իրականացնող աշխատողների նկատմամբ:
	

	
	
	6. Նախագծի 1-ին կետում նշված հավելվածի (այսուհետ՝ հավելված) 6-րդ կետում առաջարկում ենք նշել, թե նկարագրված վայրերից որ դեպքում որտեղ պետք է անցկացվեն ուսումնական դասընթացները:


	6. Առաջարկությունն ընդունվել է մասնակի: Կետը խմբագրվել է` հաշվի առնելով նաև ՀՀ արդարադատության նախարարության առաջարկը: Նախագծով հաստատվող հավելվածի 6-րդ կետով սահմանված դրույթը հնարավորություն է տալիս այլընտրանքային տարբերակների առկայության դեպքում, իրավակիրարկման ընթացքում դրսևորել անհրաժեշտ ճկունություն՝ ուսուցման դասընթացները կազմակերպելու վայրի ընտրության հարցում, հնարավորության սահմաններում հաշվի առնելով նաև դրանց մասնակցելու կամահայտնություն հայտնած անձանց համար հարմար տարբերակները (օրինակ՝ նրանց բնակության և ուսուցման վայրի միջև հեռավորությունը):  
	Կետը խմբագրվել է:

	
	
	7. Հաշվի առնելով այն հանգամանքը, որ ուսուցման դասընթացների արժեքը սահմանվում է դասընթացի մեկ ակադեմիական ժամի արժեքի հանրագումարով (տես հավելվածի 63-րդ կետը), հետևաբար առաջարկում ենք հավելվածի 7-րդ կետում նշել ուսուցման դասընթացների ծրագրերի առավելագույն ժամաքանակը:
	7. Առաջարկությունն ընդունվել է:
	Նախագծով հաստատվող հավելվածի 7-րդ կետը լրացվել է հետևյալ բովանդակությամբ նոր նախադասությամբ. «Ուսուցման դասընթացի առավելագույն տևողությունը յոթանասուներկու ակադեմիական ժամ է, որն իրենում ներառում է նաև գործնական պարապմունքները:»:

	
	
	8. Հավելվածի 9-րդ կետում հիմնավորման կարիք ունի ՀՀ կառավարության 2015 թվականի հունիսի 4-ի N582-Ն որոշման 3-րդ կետով սահմանված կազմակերպությանը՝ «Նորք» տեղեկատվավերլուծական կենտրոն» ՓԲԸ-ին, ուսուցման դասընթացների իրականացման մենաշնորհային դիրք տալու հարցը՝ հաշվի առնելով այն հանգամանքը, որ այդ դասընթացներն իրականացվելու են վճարովի հիմունքներով: Մեր կարծիքով ուսուցման դասընթացների իրականացման հնարավորություն պետք է ընձեռնվի համապատասխան չափանիշներին բավարարող ցանկացած անձի:


	8. Առաջարկությունը չի ընդունվել: 

Նախագծի կարգավորման առարկան իրենում ներառում է սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման, թեստավորման հետ կապված հարաբերությունները: Նախագծի 2-րդ կետով սահմանված են այն տեղեկատվական ենթահամակարգերը, որոնց օգտագործման համար անհրաժեշտ համակարգչային ծրագրերով աշխատելու կարողությունները պահանջվում են համապատասխան տարածքային մարմիններում աշխատելու համար: ՀՀ կառավարությունը, 04.06.2015թ. թիվ 582-Ն որոշման 3-րդ կետով,  սոցիալական աջակցության տեղեկատվական շտեմարանների սպասարկման և շահագործման բնագավառում լիազորած կազմակերպություն է ճանաչել «Նորք» տեղեկատվավերլուծական կենտրոն» փակ բաժնետիրական ընկերությանը: Այսինքն՝ սոցիալական աջակցության տեղեկատվական շտեմարանները, որոնց մաս են կազմում Նախագծի 2-րդ կետում նշված տեղեկատվական ենթահամակարգերը, սպասարկվում և շահագործվում են «Նորք» տեղեկատվավերլուծական կենտրոն» ՓԲԸ-ի կողմից, որն էլ հիմնականում իրականացնում է այդ տեղեկատվական ենթահամակարգերի օգտագործման համար անհրաժեշտ համակարգչային ծրագրերի ստեղծումը, փոփոխումը, թարմացումը: Ուստի, հաշվի առնելով  այդ կազմակերպության փորձը, նրա կողմից իրականացվող գործառույթները, այդ կազմակերպության աշխատողների մասնագիտական գիտելիքները և իմացությունը, ինչպես նաև այն հանգամանքը, որ ուսուցման դասընթացները պետք է կազմակերպվեն համապատասխան համակարգչային ծրագրերին լիարժեք կերպով տիրապետող սուբյեկտի կողմից, Նախագծով այդ գործառույթը վերապահվում է ՀՀ կառավարության  04.06.2015թ. թիվ 582-Ն որոշման 3-րդ կետով սահմանված կազմակերպությանը, որը ներկա պահի դրությամբ, հանդիսանում է «Նորք» տեղեկատվավերլուծական կենտրոն» ՓԲԸ-ն:
	

	
	
	9. Հավելվածի 17-րդ և 21-րդ կետերի վերլուծությունից պարզվում է, որ բացի տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողներից թեստավորմանը կարող են մասնակցել միայն վճարովի ուսուցման դասընթացներն ավարտած անձինք: 

Այս առումով՝ կարծում ենք, որ համակարգչային ծրագրերով աշխատելու համար անհրաժեշտ մասնագիտական գիտելիքների և գործնական հմտությունների ստուգման նպատակով անցկացվող թեստավորումը պետք չէ կապել վճարովի ուսուցման դասընթացների հետ, փոխարենը ցանկացող բոլոր անձանց համար հնարավորություն ընձեռել մասնակցելու թեստավորմանը՝ անկախ վճարովի ուսուցման դասընթացներին մասնակցելու հանգամանքից:


	9. Առաջարկությունը չի ընդունվել:

Տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողները՝ անկախ ուսումնական դասընթացներին մասնակցելու հանգամանքից (բացառությամբ դասընթացներին  մասնակցած, բայց չավարտած անձանցից), կարող են մասնակցել թեստավորմանը: Այլ անձինք թեստավորմանը կարող են մասնակցել ուսումնական դասընթացներն ավարտելու դեպքում: Այս տարբերակումը պայմանավորված է այն հանգամանքով, որ տարածքային մարմիններում աշխատողները, իրենց գործառույթների մի մասը իրականացնելով համապատասխան տեղեկատվական ենթահամակարգերի միջոցով, ունեն որոշակի հմտություններ և գիտելիքներ՝ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու համար: Այդ պատճառով նրանց հնարավորություն է ընձեռնվում ինքնուրույն որոշելու՝ մասնակցե՞լ ուսումնական դասընթացներին, ապա թեստավորմանը, թե միանգամից մասնակցել թեստավորմանը: Ինչ վերաբերում է տարածքային մարմիններում չաշխատող այլ անձանց, ապա հաշվի առնելով սոցիալական ծառայություններ տրամադրելու գործընթացում կիրառվող  տեղեկատվական ենթահամակարգերի առանձնահատկությունները և դրանց օգտագործման համար անհրաժեշտ համակարգչային ծրագրերի բարդությունը, այդ անձանց շահերից իսկ ելնելով, կազմակերպվում է նախ նրանց ուսուցումը, ապա՝ թեստավորումը:
	

	
	
	10. Հավելվածի 6-րդ կետի օրինակով առաջարկում ենք 4-րդ գլխում նշել թեստավորման անցկացման հնարավոր վայրերը և այդ վայրերում թեստավորում անցկացնելու դեպքերը:


	10. Առաջարկությունն ընդունվել է:
	Նախագծով հաստատվող հավելվածի 18-րդ կետը լրացվել է հետևյալ նոր նախադասությամբ. «Թեստավորումն իրականացվում է ուսուցման դասընթացների անցկացման վայրում:»:

	
	
	11. Հավելվածի 19-րդ կետով առաջարկում ենք սահմանել, որ թեստավորման մասին  տեղեկացվում է առնվազն մեկ ամիս առաջ, միաժամանակ հրապարակելով թեստավորման հարցաշարերը՝ դրանց ճիշտ պատասխաններով:


	11. Առաջարկությունը չի ընդունվել: Թեստավորման անցկացման ժամկետը փոխկապակցված է ուսուցման դասընթացների ավարտի հետ: Թեստավորումն անցկացնելու օրվանից առնվազն տասնհինգ օր առաջ ծանուցելը, մեր կարծիքով, ողջամիտ է և լիարժեք հնարավորություն է տալիս անձին՝ նախապես ծրագրել իր անելիքները և պատշաճ կերպով նախապատրաստվել թեստավորմանը: Ինչ վերաբերում է հարցաշարերի հրապարակմանը, ապա Նախագծով հաստատվող հավելվածի համաձայն, թեստավորումն իրականացվում է գործնական առաջադրանքների (խնդիրների) լուծման միջոցով, որոնք վերաբերում են Նախագծի 2-րդ կետով սահմանված տեղեկատվական համակարգերի (բազաների, շտեմարանների) կիրառման միջոցով տարածքային մարմինների կողմից սոցիալական ծառայությունների տրամադրմանը (օրինակ, առաջադրանքը կարող է վերաբերել դիմումների միասնական հաշվառման տեղեկատվական ենթահամակարգի միջոցով որևէ տեսակի դիմումի մուտքագրմանը և այն համապատասխան տարածքային մարմնին ուղարկելու համար անհրաժեշտ քայլերի հաջորդականությանը): Ուստի, այս պարագայում, թեստավորման հարցաշարերի, առավել ևս դրանց պատասխանների հրապարակումը, հաշվի առնելով առաջադրանքների բովանդակային էությունը, իրատեսական չէ:  
	

	
	
	12. Հավելվածի 26-րդ կետի վերաբերյալ հարկ է նշել, որ հավելվածի 4-րդ գլխով ներկայացված ընթացակարգով թեստավորում ացկացնելու համար 7 անդամից կազմված հանձնաժողով ձևավորելու անհրաժեշտությունը, մեր կարծիքով, բացակայում է:


	12. Առաջարկությունն ընդունելի չէ: 

Նախագծով հաստատվող հավելվածի  26-րդ կետով նախատեսվում է, որ Հանձնաժողովում ընդգրկվում են լիազորած մարմնի թվով երեք ներկայացուցիչներ և երկուական ներկայացուցիչներ կազմակերպությունից ու լիազորած մարմնի կառավարման ոլորտում գործող՝ սոցիալական ապահովության բնագավառում ծառայություններ մատուցող պետական մարմնից: Հաշվի առնելով հանձնաժողովի՝ Նախագծով հաստատվող հավելվածի 27-րդ կետի 2-6-րդ ենթակետերով  սահմանված իրավասությունները,   առկա չեն հիմնավոր պատճառներ՝ հանձնաժողովի կազմը պակասեցնելու համար: 
	

	
	
	13. Հավելվածի 45-րդ կետում վերանայման կարիք ունի հավաստագրի գործողության ժամկետը: Առաջարկում ենք այդ ժամկետը սահմանել 5 տարի:


	13. Առաջարկությունն ընդունվել է մասնակիորեն, վերանայվել է հավաստագրի գործողության ժամկետը՝ երկուսից դարձնելով երեք տարի, հաշվի առնելով նաև Երևանի քաղաքապետարանի կարծիքը: Հաշվի առնելով սոցիալական ծառայություններ տրամադրելու գործընթացում կիրառվող տեղեկատվական ենթահամակարգերի շարունակական արդիականացումը, դրանցում կիրառվող համակարգչային ծրագրերի պարբերական փոփոխությունները, հինգ տարին երկար ժամկետ է հավաստագրերի գործողության ժամկետ սահմանելու առումով:
	Նախագծով հաստատվող հավելվածի 45-րդ կետում կատարվել է համապատասխան փոփոխություն՝ «երկու» բառը փոխարինվել է «երեք» բառով:

	
	
	14. Նախագծի դրույթներից պարզ չէ նաև, թե սոցիալական տարածքային մարմնում աշխատող ծառայողների հավաստագիրը ինչ ժամկետով է գործում և արդյոք անհրաժեշտություն կա համապատասխան համակարգչային ծրագրերով արդեն աշխատող աշխատակցի համար կրկին անգամ հավաստագրման գործընթաց կազմակերպելու համար:

	14. Դիտողությունն ընդունելի չէ: Նախագծով հաստատվող հավելվածի  45-րդ կետով հստակ սահմանված է, որ թեստավորումն անցած անձանց հավաստագիրը տրվում է երեք տարի ժամկետով (որևէ տարանջատում (տարբերակում) առկա չէ, թե այդ անձը տարածքային մարմնի աշխատող է, թե ոչ), իսկ հավելվածի 54-րդ կետով, հավաստագրի գործողության ժամկետի երեք քառորդը լրանալու դեպքում, հավաստագրված անձին ընձեռվում է հնարավորություն մասնակցելու հաջորդ թեստավորմանը: Նույն կետով սահմանված դեպքում, թեստավորումն անցած անձին տրվող նոր հավաստագրի գործողության ժամկետի սկիզբը հաշվարկվում է նախորդ հավաստագրի գործողության ժամկետը լրանալու օրվանից:
	

	
	
	15. Հավելվածի 63-րդ կետի համաձայն ուսուցման դասընթացների արժեքը սահմանում է Կազմակերպությունը, ընդ որում՝ ուսուցման դասընթացի մեկ ակադեմիական ժամի արժեքը չի կարող գերազանցել տվյալ տարվա համար լիազորած մարմնի քաղաքացիական ծառայողների վերապատրաստման մեկ ժամվա համար նախատեսված նախահաշվային արժեքի կրկնապատիկը: 

Այս առումով՝ հարկ է նշել, որ քաղաքացիական ծառայողների վերապատրաստման մեկ ժամվա համար նախատեսված նախահաշվային արժեքը սահմանվում է միջինը 20 քաղաքացիական ծառայողներից կազմված խմբի համար: Այսինքն՝  վերապատրաստման մեկ ժամվա համար նախատեսված նախահաշվային արժեքով անհրաժեշտ նյութը մատուցվում է միջինը 20 քաղաքացիական ծառայողի համար, մինչդեռ հավելվածի 63-րդ կետի տրամաբանությամբ յուրաքանչյուր հավանական ունկնդիր կազմակերպությանը պետք է վճարի քաղաքացիական ծառայողների վերապատրաստման մեկ ժամվա համար նախատեսված նախահաշվային արժեքի կրկնապատիկը՝ ուսուցման դասընթացի մեկ ակադեմիական ժամի համար:
	Ընդունվել է ի գիտություն: Նախագծով հաստատվող հավելվածի 63-րդ կետի համաձայն, ուսուցման դասընթացի արժեքը սահմանում է կազմակերպությունը, սակայն նույն կետով սահմանված է այն առավելագույն շեմը, որից բարձր չի կարող լինել ուսուցման դասընթացի մեկ ակադեմիական ժամի արժեքը: 
	

	
	
	16. Նախագծի կարգի 61-րդ կետի «օրենսդրությամբ չարգելված միջոցների հաշվին» բառերը առաջարկում ենք փոխարինել «պետական բյուջեի և օրենսդրությամբ չարգելված միջոցների հաշվին» բառերով՝ հաշվի առնելով, որ սոցիալական ծառայությունների տրամադրումը համայնքների կողմից իրականացվում է, որպես պատվիրակված լիազորություն, ուստի սոցիալական տարածքային կենտրոնում արդեն աշխատողների հավաստագրումը պետք է ֆինանսավորվի պետական բյուջեի միջոցների հաշվին: 
	16. Առաջարկությունը չի ընդունվել: Նախագծով հաստատվող հավելվածի  61-րդ կետում նշված՝ «օրենսդրությամբ չարգելված միջոցներ» արտահայտությունն իրենում բովանդակային առումով  ներառելով պետական բյուջեի միջոցները, միաժամանակ չի բացառում այլ՝ (օրենսդրությամբ չարգելված) միջոցների հաշվին իրականացնել սոցիալական ծառայություններ տրամադրող տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողների ուսուցման դասընթացների հետ կապված ծախսերը: 


	

	3.
	ՀՀ ֆինանսների նախարարություն 21.07.2015

N 01/83-1/19298-15
	Նախագծի կապակցությամբ հայտնում է հետևյալը.

Համակարգչային ծրագրերի ուսուցման դասընթացների կազմակերպումը սկսած 2017 թվականից կարող է առաջացնել ՀՀ պետական բյուջեից լրացուցիչ միջոցների հատկացման անհրաժեշտություն, որի ֆինանսական գնահատականը հնարավոր չէ տալ համապատասխան հաշվարկ-հիմնավորումների բացակայության պատճառով:

Միաժամանակ հայտնում ենք, որ վերը նշված ծախսերի ֆինանսավորման համար ՀՀ կառավարության 08.07.2015թ. «Հայաստանի Հանրապետության 2016-2018 թվականների պետական միջ​​​նա​​ժամկետ ծախսերի ծրագիրը հաստատելու մասին» N755 - Ն որոշմամբ միջոցներ նախատեսված չեն: 
	Ընդունվել է ի գիտություն: 

Նախագծով նախատեսվում է տարածքային մարմիններում քաղաքացիական ծառայության կամ համայնքային ծառայության պաշտոն զբաղեցնող աշխատողների ուսուցման դասընթացների հետ կապված ծախսերը կատարել Հայաստանի Հանրապետության օրենսդրությամբ չարգելված միջոցների հաշվին, իսկ տարածքային մարմիններում քաղաքացիական ծառայության կամ համայնքային ծառայության պաշտոն չզբաղեցնող՝ այլ անձանց ուսուցման դասընթացների հետ կապված ծախսերը կատարել այդ անձանց հաշվին:


	

	
	
	1. Նախագծով նախատեսված չեն սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջ ներկայացնող քաղաքացիական կամ համայնքային պաշտոններ զբաղեցնող մասնագետների կողմից համակարգչային ծրագրերով աշխատելու հավաստագրում մինչև 2016 թվականի դեկտեմբերի 31-ը չանցնելու հետ կապված հարաբերությունները: 


	1. Ընդունվել է ի գիտություն: Նախագծով հաստատվող հավելվածի  կարգավորման առարկա են հանդիսանում սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների կազմակերպման, թեստավորման անցկացման և այդ ծրագրերով աշխատելու կարողությունները հաստատող հավաստագրերի տրամադրման հետ կապված հարաբերությունները: Նախագծի 2-րդ կետի 4-րդ ենթակետով սահմանված է 2017 թվականի հունվարի 1-ից սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագիր ունենալու պահանջը՝ համապատասխան տարածքային մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար՝ պաշտոնի անձնագրով սահմանված դեպքում: Միաժամանակ, նույն կետի 5-րդ ենթակետով նախատեսվում է Նախագիծն ուժի մեջ մտնելու օրվա դրությամբ քաղաքացիական կամ համայնքային ծառայության համապատասխան պաշտոններ զբաղեցնող մասնագետների համար համակարգչային ծրագրերով աշխատելու հավաստագրումը կատարել մինչև 2016 թվականի դեկտեմբերի 31-ը:
	

	
	
	2. Նախագծի 1-ին կետով հաստատվող հավելվածի 5-րդ կետում նշված չէ համակարգչային ծրագրերի ուսուցման դասընթացների տևողությունը: 


	2. Դիտողությունն ընդունվել է: Համապատասխան լրացումն իրականացվել է Նախագծով հաստատվող հավելվածի 7-րդ կետում: 
	Նախագծով հաստատվող հավելվածի 7-րդ կետը լրացվել է հետևյալ բովանդակությամբ նոր նախադասությամբ. «Ուսուցման դասընթացի առավելագույն տևողությունը յոթանասուներկու ակադեմիական ժամ է, որն իրենում ներառում է նաև գործնական պարապմունքները:»:

	
	
	3. Հավելվածի 13-րդ կետի 4-րդ ենթակետի համաձայն` ուսուցման դացընթացներին մասնակցելու համար դիմորդը լիազորած մարմին պետք է ներկայացնի նաև ուսուցման դասընթացների արժեքը սահմանված չափով վճարելու փաստը հավաստող անդորրագիրը: Առաջարկում ենք նշել, թե որ իրավական ակտով է սահմանված (կամ սահմանվելու) ուսուցման դասընթացների արժեքի չափը:
	3. Առաջարկությունն ընդունելի չէ: Ուսուցման դասընթացների արժեքը սահմանելու վերաբերյալ համապատասխան դրույթն ամրագրված է Նախագծով հաստատվող հավելվածի 63-րդ կետով: 
	

	4.
	ՀՀ քաղաքացիական ծառայության խորհուրդ

18.07.2015թ. 

N 01/12/4/2535-15
	«Սոցիալական աջակցության մասին» Հայաստանի Հանրապետության օրենքի                6-րդ հոդվածի 1-ին մասի համաձայն` Հայաստանի Հանրապետության կառավարության սահմանած դեպքերում տարածքային մարմնում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար սահմանվում է սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ:

Վերը նշված օրենքի 22-րդ հոդվածի 1-ին մասի 18-րդ կետի համաձայն` սոցիալական աջակցության բնագավառում Հայաստանի Հանրապետության կառավարության լիազորած պետական կառավարման մարմինը Հայաստանի Հանրապետության կառավարության սահմանած կարգով կազմակերպում է սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացներ և տրամադրում է այդ ծրագրերով աշխատելու կարողությունները հաստատող հավաստագրեր:

Նախագծի հավելվածի 1-ին կետի համաձայն` նշված կարգով կարգավորվում են սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացների  կազմակերպման, թեստավորման անցկացման և այդ ծրագրերով աշխատելու կարողությունները հաստատող հավաստագրերի տրամադրման հետ կապված հարաբերությունները: 
Իսկ Նախագծի հավելվածի 2-րդ կետի 2-րդ ենթակետի համաձայն` 2017 թվականի հունվարի 1-ից, սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագրի առկայությունը պարտադիր է «Սոցիալական աջակցության մասին» Հայաստանի Հանրապետության օրենքով սահմանված սոցիալական ծառայություններ տրամադրող տարածքային մարմիններում աշխատելու (քաղաքացիական ծառայության կամ համայնքային ծառայության պաշտոն զբաղեցնելու) համար:

Նախագծի հավելվածի 44-րդ, 45-րդ և 55-րդ կետերի համաձայն` թեստավորմանը չներկայացած կամ մասնակցելուց հրաժարված դիմորդները համարվում են թեստավորումը չանցած, հավաստագիրը տրվում է երկու տարի ժամկետով, հավաստագիրը համարվում է ուժը կորցրած դրա գործողության ժամկետը լրանալու դեպքում:

Այսինքն` Նախագծով լրացուցիչ պահանջներ են սահմանվել նաև սոցիալական ծառայություններ տրամադրող տարածքային մարմիններում աշխատող` քաղաքացիական ծառայության կամ համայնքային ծառայության պաշտոն զբաղեցնող անձանց նկատմամբ, որից հետևում է, որ սոցիալական ծառայություններ տրամադրող տարածքային մարմիններում աշխատող քաղաքացիական ծառայողներին զբաղեցրած պաշտոնից ազատման հիմք է սահմանվում, այն է` եթե հավաստագրված չեն, կամ հավաստագրի գործողության ժամկետը լրացել է: 

Քաղաքացիական ծառայության համակարգում սոցիալական ծառայություններ տրամադրող տարածքային մարմիններում աշխատողները հանդիսանում են քաղաքացիական ծառայողներ և դրանով պայմանավորված «Քաղաքացիական ծառայության մասին» Հայաստանի Հանրապետության օրենքի 15-րդ և 33-րդ հոդվածներով հստակորեն կարգավորված են քաղաքացիական ծառայողին պաշտոնի նշանակման և պաշտոնից ազատման հետ կապված հարաբերությունները և հիմքերը: 

Ուստի Նախագծով սահմանված քաղաքացիական ծառայողներին (այդ թվում` համայնքային ծառայողներին) վերաբերող հավաստագրման ընթացակարգերը հակասում են «Քաղաքացիական ծառայության մասին» և «Համայնքային ծառայության մասին» Հայաստանի Հանրապետության օրենքների պահանջներին:


     Ամփոփելով վերոգրյալն, առաջարկում ենք Նախագիծը լրամշակել, այն է` քաղաքացիական ծառայողներին (այդ թվում` համայնքային ծառայողներին) վերաբերող դրույթները պետք է սահմանել այնպես, որ համապատասխան ուսուցման դասընթացների արդյունքները հիմք չհանդիսանան պաշտոնից ազատման համար:
	Ընդունվել է ի գիտություն:

«Քաղաքացիական ծառայության մասին» ՀՀ օրենքի 11-րդ հոդվածով, որպես քաղաքացիական ծառայության պաշտոն զբաղեցնելու նախապայման է մատնանշված նաև քաղաքացիական ծառայության տվյալ պաշտոնի անձնագրով ներկայացվող պահանջները բավարարելը, իսկ նույն օրենքի 23-րդ հոդվածի 1-ին մասի բ) կետով՝ մասնագիտական և ծառայողական պարտականությունների կատարման համար այլ անհրաժեշտ գիտելիքներ ապահովելը սահմանված է որպես քաղաքացիական ծառայողի հիմնական պարտականություններից մեկը: Նույնաբովանդակ պահանջներ են սահմանված նաև «Հանրային ծառայության մասին» ՀՀ օրենքի համապատասխանաբար 11-րդ հոդվածով, 21-րդ հոդվածի 1-ին մասի 2-րդ կետով, «Համայնքային ծառայության մասին» ՀՀ օրենքի 11-րդ և 23-րդ հոդվածներով: 

Նախագծի 3-րդ կետով նախատեսվում է նույն որոշման 2-րդ կետի 1-3-րդ ենթակետերում նշված՝ սոցիալական ծառայություններ տրամադրող տարածքային մարմինների քաղաքացիական կամ համայնքային ծառայության համապատասխան պաշտոնների անձնագրերում սահմանել սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջը (դրա կիրառումը նախատեսելով 2017 թվականի հունվարի 1-ից), այսինքն` սոցիալական ծառայություններ տրամադրող տարածքային մարմինների համապատասխան պաշտոնների անձնագրերում այդօրինակ պահանջն ամրագրելու դեպքում, տվյալ պաշտոնը զբաղեցնող անձը, պետք է համապատասխանի նաև այդ պահանջներին (տիրապետի համապատասխան համակարգչային ծրագրերին): 
Հասկանալով այն մտահոգությունները, որոնք արծարծված են ներկայացված գրությունում, հարկ ենք համարում նշել, որ գործընթացն իր բնույթով տևական է, պահանջում է որոշակի աշխատանքների իրականացում, ուստի և պատահական չէ, որ տարածքային մարմիններում աշխատող համապատասխան մասնագետների համար համակարգչային ծրագրերով աշխատելու հավաստագրման ժամկետ է սահմանվել մինչև 2016 թվականի դեկտեմբերի 31-ը, իսկ քաղաքացիական և համայնքային ծառայության համապատասխան պաշտոնների անձնագրերում սոցիալական ծառայությունների տրամադրման գործընթացում կիրառվող համակարգչային ծրագրերով աշխատելու պահանջի կիրառումը՝ միայն 2017 թվականի հունվարի 1-ից, ինչը բավարար ժամկետ է խնդրի օրենսդրական կարգավորումը լիարժեք կերպով ապահովելու համար՝ հաշվի առնելով նաև ՀՀ քաղաքացիական ծառայությունների խորհրդի կողմից ներկայացված դիրքորոշումը: 

 
	

	5.
	Երևանի քաղաքապետարան 21.07.2015թ.

N 01/7-38388
	Նախագծի վերաբերյալ հայտնում է հետևյալը.

Նախագծի հավելվածի 18-րդ կետում «տասներորդ օրը» բառերը փոխարինել «քսաներորդ օրը» բառերով, իսկ 45-րդ կետում՝ «երկու տարի» բառերը փոխարինել «երեք տարի» բառերով:
	Առաջարկությունն ընդունվել է մասնակիորեն: Ըստ այդմ, Նախագծով հաստատվող հավելվածի 45-րդ կետով մասնավորապես սահմանվել է, որ սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունները հաստատող հավաստագիրը  տրվում է երեք տարի ժամկետով:
	Նախագծով հաստատվող հավելվածի 45-րդ կետում «երկու» բառը փոխարինվել է «երեք» բառով:


